
МАЛЧНЫ ТУХАЙ ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Малчны тухай хуулийн 10 дугаар зүйлийн 10.1.3 дахь заалт, 13 дугаар зүйлийн 13.7 дахь хэсгийн “хоршоо,” гэсний дараа “дундын хоршоо,” гэж тус  тус нэмсүгэй.
2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.


ГАРЫН ҮСЭГ

МОНГОЛ УЛСЫН ЗАСАГ ЗАХИРГАА, НУТАГ ДЭВСГЭРИЙН НЭГЖ, 
ТҮҮНИЙ УДИРДЛАГЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд доор дурдсан агуулгатай 60.1.21, 60.1.22 дараах заалт нэмсүгэй:
1/35 дугаар зүйлийн 35.1.18 дахь заалт:
		“35.1.18.Хөдөө аж ахуйн тухай хуулийн 9.1-д заасан төлөвлөгөөг батлах;”
2/60 дугаар зүйлийн 60.1.21, 60.1.22 дахь заалт:
“60.1.21.Хөдөө аж ахуйн тухай хуулийн 9.1-д заасан бодлого, төлөвлөгөөний хэрэгжилтийг зохион байгуулах; 
60.1.22. Хөдөө аж ахуйн тухай хуулийн 7 дугаар зүйлд заасан хөдөө аж ахуйг хөгжүүлэх бүс нутгийг тогтоох талаарх тухайн шатны иргэдийн Төлөөлөгчдийн Хурлын шийдвэрийн хэрэгжилтийг зохион байгуулах;”
3/63 дугаар зүйлийн 63.1.15, 60.1.16 дахь заалт:
“63.1.15.Хөдөө аж ахуйн тухай хуулийн 9.1-д заасан бодлого, төлөвлөгөөний хэрэгжилтийг зохион байгуулах; 
63.1.16.Хөдөө аж ахуйн тухай хуулийн 7 дугаар зүйлд заасан хөдөө аж ахуйг хөгжүүлэх бүс нутгийг тогтоох талаарх тухайн шатны иргэдийн Төлөөлөгчдийн Хурлын шийдвэрийн хэрэгжилтийг зохион байгуулах;”
2 дугаар зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 35 дугаар зүйлийн 35.2.2 дахь заалтын “мал аж ахуй” гэсний өмнө “хөдөө аж ахуйг хөгжүүлэх бүс болон” гэж нэмсүгэй.
3 дугаар зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 21 дүгээр зүйлийн 21.1.7 дахь заалтын ”хөдөө аж ахуй” гэснийг “тогтвортой хөдөө аж ахуйн хөгжлийн болон” гэж, мөн хуулийн 59 дугээр зүйлийн 59.1.1 дэх заалтын “мал сүргийг өсгөн үржүүлэх,  малын удмын сан, эрүүл мэндийг хамгаалах, мал эмнэлэг, үржлийн ажлыг зохион байгуулах” гэснийг “хөдөө аж ахуйн тогтвортой үйлдвэрлэлийг дэмжих, бэлчээр,тариалангийн газрын үржил шимийг дээшлүүлэх, мал, амьтны эрүүл мэндийг хамгаалах ажлыг зохион байгуулах” гэж,  35 дугаар зүйлийн 35.1.18 дахь заалтын дугаарыг “35.1.19” гэж, 60 дугаар зүйлийн 60.1.21 дэх заалтын дугаарыг “60.1.23” гэж, 63 дугаар зүйлийн 63.1.15 дахь заалтын дугаарыг “63.1.17” гэж тус тус өөрчилсүгэй.
4 дүгээр зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ТӨСВИЙН ТУХАЙ ХУУЛЬД  НЭМЭЛТ ОРУУЛАХ ТУХАЙ 

1 дүгээр зүйл.Төсвийн тухай хуулийн 60 дугаар зүйлийн 60.2.8 дахь заалтын “бэлчээрийн менежментийг сайжруулах” гэсний дараа “хөдөө аж ахуйн үйлдвэрлэлийн эрсдэл, эрсдэлийн нөлөөллийг үнэлэх,” гэж нэмсүгэй.
2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ЖИЖИГ, ДУНД ҮЙЛДВЭР, ҮЙЛЧИЛГЭЭГ ДЭМЖИХ ТУХАЙ ХУУЛЬД  НЭМЭЛТ ОРУУЛАХ ТУХАЙ 

1 дүгээр зүйл.Жижиг, дунд үйлдвэр, үйлчилгээг дэмжих тухай хуулийн 8 дугаар зүйлд доор дурдсан агуулгатай 8.1.11 дэх заалт нэмсүгэй:
“8.1.11.хөдөө аж ахуйн гаралтай түүхий эд, бүтээгдэхүүний бэлтгэн нийлүүлэлтийн үе шатны оролцоог харгалзан дэмжлэг үзүүлэх.” 
2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ТАРИАЛАНГИЙН ТУХАЙ ХУУЛЬД ӨӨРЧӨЛТ ОРУУЛАХ ТУХАЙ 

	1 дүгээр зүйл.Тариалангийн тухай хуулийн 3 дугаар зүйлийн 3.1.7 дахь заалтыг доор дурдсанаар өөрчлөн найруулсугай:

	3 дугаар зүйлийн 3.1.7 дахь заалт:

	“3.1.7.“эрчимжсэн мал аж ахуй” гэж Хөдөө аж ахуйн тухай хуулийн 4.1.5-д заасныг.” 

2 дугаар зүйл.Тариалангийн тухай хуулийн 17 дугаар зүйлийн 17.4 дэх хэсгийн “засаг захиргааны нэгжээр” гэснийг “засаг захиргаа, нутаг дэвсгэрийн нэгжээр” гэж өөрчилсүгэй. 
3 дугаар зүйл.Тариалангийн тухай хуулийн 17 дугаар зүйлийн 17.5 дахь хэсгийн “суурин болон хагас суурин” гэснийг хассугай.
4 дүгээр зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

